
РАҚАМЛИ ИҚТИСОДИЁТ ШАРОИТИДА ХИЗМАТ КЎРСАТИШ СОҲАСИНИНГ 
МАЗМУНИ, ТАВСИФИ ВА РИВОЖЛАНТИРИШ ЙЎНАЛИШЛАРИ 

 
Аннотация. Ушбу мақолада Ўзбекистон Республикасида рақамли иқтисодиёт шароитида хизмат 

кўрсатиш соҳасининг ривожланиши таҳлил қилинади. Бунда асосий эътибор кичик бизнес ва 
тадбиркорлик субъектлари фаолияти, уларнинг хизмат кўрсатиш соҳасидаги ўзгаришларга мослашиш 
қобилияти, шунингдек, иқтисодиётнинг ҳудудий тузилмаси барқарорлигини таъминлашдаги ролига 
қаратилган. Иқтисодиётнинг савдо, транспорт ва хизмат кўрсатиш каби турли тармоқлари бўйича 
статистик маълумотлар таҳлил қилинади. Рақамли технологияларнинг электрон тижоратга таъсирига 
алоҳида эътибор қаратилиб, мамлакатимиз ҳудудларида аҳоли жон бошига ушбу соҳадаги хизматлар 
ҳажмини ҳисоблаш методологияси таклиф этилди. 

Калит сўзлар: рақамли иқтисодиёт, кичик бизнес, тадбиркорлик, савдо, транспорт, хизматлар, 
электрон тижорат, минтақавий ривожланиш, статистик маълумотлар, тенденциялар, асосий 
кўрсаткичлар, аҳоли жон бошига хизматлар ҳажми, ривожланиш чоралари, иқтисодий барқарорлик.  

CONTENT, DESCRIPTION AND DIRECTIONS FOR DEVELOPMENT OF THE SERVICE 
SECTOR IN THE DIGITAL ECONOMY 

 
Abstract. This article conducts an analysis of the development of the service sector in the context of the 

digital economy in the Republic of Uzbekistan. Special attention is given to the activities of small businesses and 
entrepreneurship, their adaptive capacity to changes in the service sector, and the role they play in ensuring the 
stability of the territorial structure of the economy. Statistical data on various sectors such as trade, transport, and 
the service industry are analyzed. Emphasis is placed on the impact of digital technologies on e-commerce, and a 
methodology for calculating the volume of services in this sector per capita in different regions of the country is 
proposed. 

Keywords: Digital economy, small business, entrepreneurship, trade, transport, service sector, e-
commerce, regional development, statistical data, trends, key indicators, per capita service volume, development 
measures, economic stability.  

СОДЕРЖАНИЕ, ОПИСАНИЕ И НАПРАВЛЕНИЯ РАЗВИТИЯ СФЕРЫ УСЛУГ В 

ЦИФРОВОЙ ЭКОНОМИКЕ 
 
Аннотация. В данной статье проведен анализ развития сферы услуг в условиях цифровой 

экономики в Республике Узбекистан. Основное внимание уделено деятельности малого бизнеса и 
предпринимательства, их адаптивной способности к изменениям в сфере услуг, а также роли, которую 
они играют в обеспечении стабильности территориальной структуры экономики. Анализируются 
статистические данные о различных отраслях экономики, таких как торговля, транспорт и сфера услуг. 
Особое внимание уделяется влиянию цифровых технологий на электронную коммерцию, а также 
предлагается методика расчета объема услуг в этой сфере на душу населения в регионах страны. 

Ключевые слова: Цифровая экономика, малый бизнес, предпринимательство, торговля, 
транспорт, сфера услуг, электронная коммерция, региональное развитие, статистические данные, 
тенденции, ключевые показатели, душевой объем услуг, меры развития, экономическая стабильность.  

Кириш. Ривожланаётган иқтисодий муносабатлар шароитида жамиятни турли 

хил хизматлар кўрсатишга ихтисослашган миллий иқтисодий тизимининг таркибий 

қисми бу хизмат кўрсатиш соҳасидир. 

Хизмат кўрсатиш соҳаси ҳар бир ҳудуднинг ижтимоий – иқтисодий ривожланиш 

ҳолатини акс эттирувчи миллий иқтисодиётнинг энг муҳим тармоғи ҳисобланади. Бу 

соҳанинг ривожланиш даражасига инновацион ва рақамли иқтисодиётнинг муҳим 

белгилари сифатида ҳам қараш мумкин. Шу билан бирга хизмат кўрсатиш соҳаси 

хусусий секторда иқтисодий фаолият билан банд бўлишнинг ҳам энг қулай шаклидир. 

Шунинг учун мамлакатимизда хизмат кўрсатиш соҳасини ислоҳ қилишга алоҳида 

аҳамият қаратилмоқда. Бу борада, 2022-2026 йилларга мўлжалланган янги 

Ўзбекистоннинг Тараққиёт Стратегиясида мамлакатимизда хизмат кўрсатиш ва сервис 

соҳаларини ривожлантиришнинг устувор йўналишлари ва мақсадлари белгиланган. 

Жумладан : 

• Ҳудудларда хизмат кўрсатиш ва сервис соҳаларини ривожлантириш 

орқали кейинги 5 йилда хизмат кўрсатиш ҳажмини 3 бараварга ошириш ҳамда ушбу 

йўналишда жами 3,5 миллион янги иш ўринларини яратиш. 

• Шаҳар ва туманлар марказларида аҳолининг кундалик эҳтиёжи юқори 

бўлган маиший ва коммунал хизматларни ривожлантириш бўйича пуллик сантехника, 

электрик, уй жиҳозларини таъмирлаш, кейтеринг каби хизматларни кўрсатиш 

пунктларини ривожлантириш. 

• Республика ҳудудларида савдо ва йўлбўйи хизматларини ривожлантириш 

орқали 130 та замонавий бозорлар ва савдо комплекслари, шунингдек, йўлбўйи 

инфратузилмасини ривожлантириш бўйича 65 та йирик ҳамда 5000 та кичик хизмат 

кўрсатиш объектларини ташкил этиш. 

• Сервис соҳасида яширин иқтисодиёт улушини 3 бараварга қисқартириш. 

Хизматлар соҳасининг жозибадорлигини ошириш мақсадида соҳадаги тадбиркорлик 

субъектларига қўшимча имтиёзлар тақдим этиш. 

Шунингдек, Ўзбекистон Республикаси Вазирлар Маҳкамасининг 2016 йил 26 

февралдаги «2016-2020 йилларда хизматлар соҳасини ривожлантириш дастури 

https://doi.org/10.47390/SP1342V3I11Y2023N52

тўғрисида”ги 55-сон қарорида хизмат кўрсатиш ва сервис соҳасини ривожлантиришга 

оид муҳим амалий чора-тадбирлар белгилаб қуйилган. 

Ушбу белгиланган мақсад ва вазифалар рақамли иқтисодиёт шароитида хизмат 

кўрсатиш ва сервис соҳасини ривожлантириш, шунингдек бу соҳада тадбиркорликнинг 

турли ташкилий–ҳуқуқий шаклларини кенгайтириш ва қўллаб-қувватлаш учун асос 

бўлиб хизмат қилади. 

Мавзуга оид адабиётларнинг таҳлили. Илмий манбалар бугунги кунда 

хизматлар соҳасининг ижтимоий ҳаётимиздаги аҳамиятидан келиб чиқиб, бу соҳани 

ўрганишга бўлган қизиқишлар тобора ортиб бораётганлигини кўрсатди. Шу боисдан 

хизмат тушунчасининг моҳиятини очиб беришнинг турли хил ёндашувларини учратиш 

мумкин. Хусусан, маҳаллий ва хорижлик олимлар турли даврларда хизматларнинг 

терминологик базасини ўрганишган, улар Ф. Котлер, В.А. Плотников, М.Г. Иваненко, 

Г.Ассэль, О.Я. Свириденко, М. Гойхмана, П. Дойл, К. Хаксевер, Б. Рендер, Р. Рассел, 

Р.Мердик, Ғ.Ҳ. Қудратов, М.Қ. Пардаев, Б.А. Абдукаримов ва б. (1-жадвал). 

 

1-жадвал. 

Хизмат кўрсатиш ва сервис тушунчаларининг турли манбалардаги талқини ва 

тавсифи 

Хизмат кўрсатиш 

тушунчасининг моҳияти 

Тавсифи Манбаси 

“сервис” инглизча 

“servise” сўзидан олинган 

бўлиб, “аҳолига маиший 

хизмат кўрсатиш”ни 

англатади 

“сервис” тушунчаси 

“ахолига маиший 

хизмат кўрсатиш” 

тушунчасига 

эквивалент 

мазмунга эга деб  

қаралган 

Плотников В.А., Иваненко М.Г. 

Подходы к анализу понятий 

«сервис» и «услуга». Журнал. 

Технико-технологические 

проблемы сервиса №3(33) 2015, 

стр.70. 

хизмат ёки хизматлар - 

бир томон бошқасини 

таклиф қилиши мумкин 

бўлган ҳар қандай 

фаолият; ҳеч нарсага 

эгалик қилишга олиб 

келмайдиган номоддий 

ҳаракат. Хизматларни 

тақдим этиш моддий 

маҳсулотларни ўз ичига 

олиши ёки олмаслиги 

мумкин. 

эхтиёжларни 

қондиришга 

қаратилган инсон 

фаолияти сифатида 

қаралган 

Котлер Ф. Маркетинг-

менеджмент. Экспресс-курс. — 2-

е изд.: Пер. с англ.; под ред. С.Г. 

Божук. — СПб.: Питер, 2005. - С. 

301 

хизматлар 

истеъмолчилар 

томонидан сотиб 

олинадиган, лекин мулк 

мулк шаклига эга 

бўлмаган 

номоддий товар 

сифатида қаралган 

Ассэль Г. Маркетинг: принципы и 

стратегия: Учебник для вузов. — 

М.: ИНФРА-М, 2001,-С. 337 

билан боғлиқ бўлмаган 

номоддий товарлардир 

сервис - турли фаолият 

соҳаларида хизматларни 

таклиф этиш йўли билан 

индивид ёки 

корхоналарнинг 

эҳтиёжлари ва 

қизиқишларини сифатли 

қондиришга қаратилган 

субъект ёки ташкилотлар 

фаолиятидир 

сервис ва хизмат 

тушунчалари бир-

бирига синоним 

тушунча сифатида 

қаралиб, 

хизматларни 

таклиф этувчи 

субъект сифатида 

қаралган 

Сервис и туризм: словарь-

справочник / Под ред. Ю.П. 

Свириденко, О.Я. Гойхмана. М.: 

Альфа-М, 2008. 432 с. 

сервис - бу алохида 

инсонлар, ижтимоий 

гуруҳлар ёки 

ташкилотлар томонидан 

талаб қилинадиган 

хизматларни тақдим 

этиш орқали мижознинг 

эҳтиёжларини 

қондиришга қаратилган 

инсон фаолиятининг 

махсус кўринишидир 

сервис ва хизмат 

тушунчалари 

ўхшаш тушунча 

сифатида қаралиб, 

сервисга инсон 

фаолияти шакли 

сифатида 

ёндошилган 

https://studopedia.ru/2_7837_vidi-

servisnoy-deyatelnosti.html 

 

сервис фаолияти – бу 

индивидуал хизматлар 

кўрсатиш орқали 

одамларнинг 

эҳтиёжларини 

қондиришга қаратилган 

фаолият туридир 

сервисга фаолият 

тури сифатида 

ёндошилган 

Плотников В.А., Иваненко М.Г. 

Подходы к анализу понятий 

«сервис» и «услуга». Журнал. 

Технико-технологические 

проблемы сервиса №3(33) 2015, 

стр.70. 

сервис (хизмат): моддий 

ёки жамғариб борувчи 

шаклга эга бўлмаган 

иқтисодий фойда 

 “сервис” ва 

“хизмат” 

тушунчалари бир-

бирини 

тўлдирувчи ва ёки 

эквивалент 

тушунчалар 

сифатида қаралган 

Экономика: Толковый словарь: 

англо-русский. — М.: ИНФРА-М; 

Весь Мир, 2000. -С. 661 

“сервис – сервис (аҳолига 

хизмат кўрсатиш, 

хизмат)”, “сервис” ва 

“хизмат” тушунчалари 

бир-бирига ҳамоҳанг ва 

“сервис” тушунчаси 

“хизмат”, “хизмат 

кўрсатиш” 

тушунчалари 

билан ҳамоҳанг, 

ўхшаш, синоним, 

Қудратов Ғ.Ҳ., Пардаев М.Қ., 

Абдукаримов Б.А. “Сервис ривожи 

– аҳолининг бандлигини 

таъминлаш ва фаровонлигини 

ошириш омили”. Т.: “Fan va 

https://studopedia.ru/2_7837_vidi-servisnoy-deyatelnosti.html
https://studopedia.ru/2_7837_vidi-servisnoy-deyatelnosti.html

ўхшаш синоним сўзлар 

сифатида қўлланилади 

бир-бирини 

тўлдирувчи ва 

эквивалент 

тушунчалар 

сифатида қаралган. 

tehnologiya” нашриёти, 2007. – 12 

б. 

хизмат - бу ҳаракат ёки 

фойда, унинг харидори 

ҳеч қандай моддий 

объектга эгалик 

ҳуқуқини олмайди 

хизмат 

тушунчасига 

иқтисодий ва 

ҳуқуқий категория 

сифатида қаралган 

Дойль П. Менеджмент: стратегия 

и тактика. — СПб.: Питер, 1999. — 

С. 448 

хизматлар иқтисодий 

фаолият туридир. 

Хизматлар - бу 

ҳаракатлар, ишлар ёки 

ишларни бажариш; улар 

номоддийдир 

хизматлар 

иқтисодий фаолият 

туридир. улар 

номоддий шаклга 

эга эканлиги 

тушунтирилган 

Хаксевер К., Рендер Б., Рассел Р., 

Мердик Р. Управление и 

организация в сфере услуг. — М., 

2002. - С. 25 

хизмат сотиш ёки сотиб 

олиш мумкин бўлган, 

лекин оёққа 

йиқилмайдиган нарсадир 

хизматлар моддий 

кўринишга эга 

бўлмаган сотув 

объекти сифатида 

қаралган 

Economist. Service market. — 1994. 

— № 3 

хизматлар - буюртма 

асосида бажариладиган 

ва мустақил маҳсулот ёки 

товар яратишга олиб 

келмайдиган ишлар 

хизматлар товар 

яратмайдиган 

ишлар 

Новый экономический и 

юридический словарь / Под. ред. 

А.Н. Азрилияна. — М.: Ин-т новой 

экономики, 2003 

Манба: ўрганилган илмий манбалар асосида муаллиф томонидан ишлаб 

чиқилган. 

Мазкур илмий манбаларнинг аксариятида хизматлар тушунчасининг моҳияти 

ушбу фаолият турига хос бўлган белгилари ва хусусиятлари орқали очиб берилган. 

Жумладан, сервисга фаолият сифатида ҳам ёндашилган (Плотников В.А., Иваненко М.Г.). 

Агар бундай ёндашувлар моҳиятидан келиб чиқсак, сервис — бу фаолият бўлиб, хизмат 

-эса сервис фаолиятининг натижаси деган қараш тўғри бўлади деган хулосага келинди.  

Тадқиқот методологияси. Рақамли иқтисодиёт шароитида хизмат кўрсатиш 

соҳасининг миллий иқтисодиётдаги аҳамиятини очиб бериш дастлаб “хизмат 

кўрсатиш” ва “сервис фаолияти” тушунчаларининг ижтимоий-иқтисодий моҳиятини 

очиб беришни тақозо этади. Шу мақсадда кўп сонли тадқиқотлардан (google қидирув 

тизими орқали) “хизмат кўрсатиш” калит тушунчасига оид жами 1450000 та манба 

борлиги аниқланди. Шулардан энг кўп иқтибос берилган манбалар таҳлил учун 

танланиб, қиёсий таҳлил усулида ўрганилди.  

Таҳлил ва натижалар. Сўнгги йилларда республикамизда рақамли иқтисодиётга 

ўтиш шароитида иқтисодиёт тармоқлари бўйича кичик бизнес ва тадбиркорлик 

субъектлари фаолияти қуйидаги кўринишда намоён бўлмоқда: 2022 йилда фаолият 

кўрсатаётган кичик бизнес ва хусусий тадбиркорликнинг саноат ишлаб чиқариш 

ҳажмида ўсиши 2018 йилга нисбатан 62,1 %, қурилишда 149,9%, бандликда 0,92%, 

экспортда 49,4%, импортда 38,8%, савдода 120,1%, қишлоқ, ўрмон ва балиқ хўжалигида 

81,0%, хизматлар 105,0%, юк ташиш -3,9%, юк айланмаси 23,4%, йўловчи ташиш 6,9%, 

йўловчи айланмасида эса 7,4%га ўсган (2-жадвал). 

 

2-жадвал. 

Ўзбекистонда кичик бизнес ва хусусий тадбиркорликнинг иқтисодиёт ва 

хизмат кўрсатиш тармоқларидаги асосий кўрсаткичлари ҳажми 

 

Кўрсаткичлар 

 

2018 

 

2019 

 

2020 

 

2021 

 

2022 

2018- 

2022 

й.й.да 

ўсиш, 

%да 

Саноат (млрд.сўм ) 87962,0 83344,2 103020,8 121719,2 142611,

7 

62,1 

Қурилиш 

(млрд.сўм) 

37451,7 53960,9 63866,6 77762,0 93620,8 149,9 

Бандлик (минг 

киши) 

10128,8 10318,9 9865,7 10070,7 10222,9 0,92 

Экспорт 

(млн.АҚШ.дол) 

3810,8 4714,8 3100,9 3711,2 5696,2 49,4 

Импорт 

(млн.АҚШ.дол) 

10916,2 14972,2 10943,3 12389,0 15154,1 38,8 

Савдо (млрд.сўм) 114896,4 138920,7 164106,1 204787,4 253573,

4 

120,1 

Қишлоқ, ўрмон ва 

балиқ хўжалиги 

(млрд.сўм) 

191759,2 219466,9 253238,2 307280,2 347222,

0 

81,0 

Хизматлар 

(млрд.сўм) 

84433,4 103106,6 114052,7 144812,7 173157,

7 

105,0 

Юк ташиш 

(млн.тонна) 

611,7 641,0 638,9 678,9 588,1 -3,9 

Юк айланмаси 

(млн.тонна-км) 

11657,7 12152,3 12304,6 13108,1 14394,9 23,4 

Йўловчи ташиш 

(млн.йўловчи) 

5242,6 5345,0 4904,8 5237,6 5606,0 6,9 

Йўловчи айланмаси 

(млн.пасс.км) 

115335,2 117412,7 107766,7 114681,5 123882,

5 

7,4 

Манба: Ўзбекистон Республикаси Президенти ҳузуридаги статистика агентлиги 

маълумотлари 

Хизмат кўрсатиш соҳасини ривожлантиришда кичик бизнес ва 

тадбиркорликнинг муҳим жиҳати шундаки, улар бу соҳадаги талабнинг ўзгаришига 

ҳаммадан тез мослашади. Шу билан бирга, улар фаолиятини ташкил этиш кам ресурс 

талаб этади ва инқирозга юз тутганда катта иқтисодий зарарга учрамайди. Бунинг 

натижасида иқтисодиётнинг ҳудудий тузилмаси барқарорлигини таъминлашга 

кўмаклашади. Ўзбекистонда 2018-2022 йиллардаги кичик бизнес ва хусусий 

тадбиркорликнинг иқтисодиёт тармоқларидаги асосий кўрсаткичлари шуни 

кўрсатмоқдаки, умум ҳисобда иқтисодиёт тармоқларида кичик бизнес ва хусусий 

тадбиркорликнинг асосий кўрсаткичлари бўйича энг юқори ўсиш суръатлари қурилиш 

(149,9%), саноат (62,1%) тенденцияси кузатилган. Бироқ, бундай ўсишда хизмат 

кўрсатиш соҳасининг роли ва улуши ҳали етарлича аҳамиятга эга эмас. Айниқса, юк 

ташиш хизматлари бўйича (-3,9 %), йўловчи ташиш (6,9 %), юк айланмаси (23,4%), 

йўловчи айланмасида (7,4 %)га ўсганлигини кузатиш мумкин (2-жадвал). Бундай ўсиш 

суръатлари республикамизда рақамли иқтисодий муносабатларнинг жадаллашуви 

шароитида ҳали етарли эмас. Бундай хизмат турларини кўрсатиш бўйича кичик бизнес 

ва хусусий тадбиркорликнинг ролини ошириш энг аввало хизмат кўрсатиш 

жараёнларининг рақамли технологиялар асосида тезкорлигини ошириш чораларини 

кўриш заруратини белгилайди бу эса, вақтни тежаш имконини бериб меҳнат 

унумдорлигининг ўсишига олиб келиши мумкин. 

Тадқиқотлар шуни кўрсатмоқдаки, рақамли иқтисодиётга ўтиш шароитида 

хизмат кўрсатиш соҳасида тадбиркорлик фаолиятининг чуқур ихтисослашувини ҳамда 

бу жараёнларда давлат хусусий шерикчилигини жорий қилиш имкониятларини 

кенгайтириш имкониятларини аниқлаш мақсадга мувофиқ бўлади. Бундай ёндашувга 

кўра, рақамли иқтисодиёт шароитидан келиб чиқиб хизмат кўрсатиш соҳасида 

тадбиркорлик фаолиятининг асосий йўналишларини тавсифлаш мумкин (1 – расм). 

1 - расм. Хизмат кўрсатиш соҳасида иқтисодий фаолият йўналишлари 1 

Хизмат кўрсатиш соҳаси тадбиркорлик фаолиятида савдо-воситачилик 

хизматлари асосий ўринни эгаллайди. Бунда товар ва хизматларни ишлаб 

чиқарувчилардан истеъмолчиларга етказиб бериш билан боғлиқ бўлган турли хил 

хизматлар кўрсатилади. Тижорат соҳасида савдо воситачилик улгуржи ва чакана 

савдога ҳамда молиявий воситачилик фаолият турларига бўлинади. Улар томонидан 

кўрсатиладиган хизматларни мазмуни ва объектига кўра ҳам фарқлаш мумкин. Бунда 

улгуржи ва чака савдо хизматларини кўрсатиш ўз таркибига сотиб олиш, сотиш ва қайта 

сотиш хизматларини кўрсатишни олса, молиявий воситачилик хизматлари объекти 

бўлиб, пул, валюта, қимматли қоғозлар, суғурта полислари ҳисобланади. 

Хизмат кўрсатиш соҳасида тадбиркорлик фаолиятини амалга ошириш шакллари 

ичида аҳолига кўрсатиладиган ташиш ва сақлаш хизматлари муҳим аҳамиятга эга 

ҳисобланади. Бу фаолият тури озиқ-овқат маҳсулотларини сақлаш, маданий–маиший 

ускуналарни ижарага бериш, таъмирлаш, аҳолига транспорт хизматларини кўрсатиш, 

транспорт воситаларини таъмирлаш, хонадонларга зарур хўжалик буюмларини 

(хўжалик ва маданий маиший жиҳозлар, асбоб-ускуналар), мебель, қурилиш 

материаллари, истеъмол товарларини етказиб бериш, озиқ-овқат махсулотларини 

 
1 Муаллиф томонидан тузилган. 

Тижорат соҳасида Хизмат кўрсатиш соҳасида 

Объект: корхона 

ва хизмат 

кўрсатиш 

муассалари 

Сотиб олиш, 

сотиш ва 

қайта сотиш 

хизматларин

и кўрсатиш 

Объект: 

пул, 

валюта, 

қимматли 

қоғозлар, 

суғурта 

полислари. 

Савдо - 

воситачилик 
Ташиш ва сақлаш 

Улгуржи - 

чакана савдо 

Молия 

вий 

воситачилик 

Яшаш ва 

овқатланиш 

Ахборот ва алоқа 

 

Соғлиқни сақлаш 

ва ижтимоий 

хизматлар 

Қурилиш 

 

Хизмат кўрсатиш соҳасида иқтисодий фаолият 

турлари  

қайта ишлаш ва сақлаш, маҳсулдор ҳайвон ва ўсимликларни сақлаш каби сервис хизмат 

турларини қамраб олади. 

Яшаш ва овқатланиш хизматлари соҳасида тадбиркорлик фаолияти турларига 

умумий овқатланиш (кафе, ресторан, миллий ошхоналарда буюртма бўйича турли хил 

тансиқ таомлар тайёрлаш ва етказиб бериш, турли хил тадбирлар ва тўй базмларини 

ташкил этиш), кийим, пойабзаллар, мебель, хўжалик ва маданий маиший жиҳозлар 

таъмирлаш ва бошқа яшаш билан боғлиқ хизматларни киритиш мумкин.  

Ҳозирги вақтда тадбиркорлик фаолияти ўз ўрнини уй-жой қурилиши ва 

коммунал комплекси соҳасида ҳам топмоқда. Мамлакатимизда қурилиш соҳасидаги 

ислоҳотлар жараёни кечиши муносабати билан тадбиркорлик субъектлари томонидан 

аҳолининг уй-жой, дала ҳовли, гаражлар ҳар хил ҳовли ва хўжалик биноларини қуриш 

ва таъмирлаш каби хизматлар кўрсатилмоқда.  

Юқоридаги тадбиркорлик фаолиятининг хизмат кўрсатиш соҳалари бўйича 

юқори самарадорлик кўрсаткичларини ҳисоблаш ва баҳолаш мумкин. Бундай 

ёндашувда савдо, яшаш ва овқатланиш, қурилиш, ташиш ва сақлаш, ахборот ва алоқа 

ҳамда соғлиқни сақлаш ва ижтимоий хизматлар бўйича иқтисодий кўрсаткичлар 

солиштирилади. Булар асосида иқтисодий фаолиятнинг турли соҳалари бўйича 

тадбиркорликнинг маълум бир иқтисодий самара ёки даромадга эга бўлишини бахолаш 

мумкин.  

Юқоридаги манбаларда (1-жадвал) рақамли иқтисодиёт шароитидан келиб 

чиқиб, хизмат кўрсатишнинг мазмуни, моҳияти, хусусиятлари, афзаллиги ёки 

қулайлигини акс эттирувчи илмий-назарий ёндашувлари етарлича тадқиқ этилмаган. 

Шу боис тадқиқотимиз олдида турган яна бир муҳим вазифалардан бири рақамли 

иқтисодиёт шароитида хизмат кўрсатиш соҳасининг ижтимоий-иқтисодий моҳиятини 

тадқиқ этишдан иборатлиги белгилаб қуйилди.  

Рақамли иқтисодиёт шароитида ҳам хизмат кўрсатиш соҳасининг моҳияти, унинг 

миллий иқтисодиётдаги хусусан, ҳудудларни ривожлантиришдаги аҳамияти тобора 

долзарб аҳамият касб этмоқда. Рақамли иқтисодиёт – бу иқтисодий, ижтимоий ва 

маданий алоқаларни рақамли технологиялар асосида амалга ошириш тизимидир. 

Баъзида у ахборот иқтисодиёти, интернет иқтисодиёти, электрон иқтисодиёт ёки веб-

иқтисодиёт деган терминлар билан ҳам ифодаланади. Рақамли иқтисодиётнинг асосий 

кўрсаткичлари тизими қуйидагилар ҳисобланади: 

- Ахборот ва алоқа корхоналари сони; 

- Кўрсатилган алоқа ва ахборотлаштириш хизматларининг ҳажми; 

- Хизмат турлари бўйича интернетга кириш имкониятига эга уй хўжаликлари; 

- АКТ секторида ишловчи ходимлар сони; 

- Ахборот ва алоқа иқтисодий фаолият тури бўйича ходимлар иш ҳақи; 

- Ахборот иқтисодиёти ва электрон тижорат соҳаларида яратилган ялпи 

қўшилган қиймат ҳажми; 

- Ахборот иқтисодиёти ва электрон тижорат соҳаларида яратилган ялпи 

қўшилган қийматнинг ЯИМдаги улуши; 

Дастурий таъминотга қилинган харажатларнинг ялпи ички маҳсулотдаги улуши. 

Агар рақамли иқтисодиёт шароитидан келиб чиқиб, хизмат тушунчасига таъриф 

берсак, хизмат – бу хизматларга бўлган эҳтиёжларни қондириш борасида хизматларни 

сотиш ёки сотиб олиш билан боғлиқ муносабатларнинг рақамли технологиялар асосида 

амалга ошириш шаклидир. Рақамли иқтисодиёт шароитида хизматлар соҳасининг 

асосий макроиқтисодий кўрсаткичлари қуйидагилар ҳисобланади: 

- Ахборот иқтисодиёти ва электрон тижорат соҳаларида яратилган ялпи 

қўшилган қиймат ҳажми; 

- Ахборот иқтисодиёти ва электрон тижорат соҳаларида яратилган ялпи 

қўшилган қийматнинг ЯИМдаги улуши. 

Мамлакатимиз иқтисодиётини рақамлаштириш шароитида хизмат кўрсатиш 

соҳасининг ривожланишини баҳолашда ҳудудий ёндашув услуби ҳам бу борадаги 

самарали бошқарув қарорларини ишлаб чиқишда муҳим аҳамиятга эгалигини 

кўрсатмоқда. Шундан келиб чиқиб, ҳудудларда рақамли иқтисодиёт шароитида 

кўрсатилган хизматларнинг аҳоли жон бошига тўғри келадиган ҳажми бўйича баҳолаш 

усулини таклиф этиш мумкин: 

ҳисобот даврида ҳудуднинг доимий аҳолиси ўртача йиллик сони (минг киши); 

ҳисобот даврида ҳудудда электрон тижорат соҳаларида кўрсатилган хизматлар 

ҳажми (млрд сўм). 

Ҳудудларнинг рақамли иқтисодиёт шароитида хизмат кўрсатиш соҳасининг 

ривожланишини тавсифловчи хусусий кўрсаткичлари расмий статистика 

маълумотлари асосида аниқланади. Бунда, аҳоли жон бошига тўғри келадиган электрон 

тижорат соҳаларида кўрсатилган хизматлари ҳажмини қуйидаги формула орқали 

ҳисоблаш мумкин: 

АЖEХҲ=КEХҲ/АС; (1) 

бу ерда,  

АЖEХҲ — аҳоли жон бошига тўғри келадиган электрон тижорат соҳаларида 

кўрсатилган хизматлар ҳажми, (млрд сўм); 

КEХҲ — ҳисобот даврида кўрсатилган электрон тижорат соҳаларида кўрсатилган 

хизматлар ҳажми (млн сўм); 

ҲАС — ҳисобот даврида ҳудуддаги доимий аҳоли ўртача йиллик сони 

(минг киши). 

Ушбу методика асосидаги ҳисоб-китоблар республикамиз ҳудудлари бўйича 

хизмат кўрсатиш соҳасининг ривожланишида электрон тижорат соҳаларида 

кўрсатилган хизматлар бўйича тафовутларни аниқлаш имконини беради. 

Хулоса ва таклифлар. Рақамли иқтисодиёт шароитида хизмат кўрсатиш 

соҳасининг ривожланишида қуйидаги тенденциялар кузатилмоқда:  

- рақамли иқтисодиёт шароитида хизмат кўрсатиш соҳаси тез суръатларда ўсиб, 

барча соҳа ва тармоқларнинг ривожланишига ўз таъсирини кўрсатмоқда. Бунда хизмат 

кўрсатиш соҳасида тадбиркорлик субъектлари сонининг кўпайиши, рентабелли 

корхоналар улушининг ортиши, соҳада банд бўлганлар сонининг ўсиши каби ижобий 

тенденциялар кузатилмоқда. Шундай экан, ушбу соҳада тадбиркорлик фаолиятининг 

ривожланишини баҳолашда соҳанинг ЯИМни шакллантиришдаги улуши, мазкур 

соҳадаги корхона ва ташкилотлар сони (тадбиркорлик субъектлари), соҳада иш билан 

банд аҳоли сони, жами корхоналарда ва яратилган иш ўринларидаги улуши, мамлакат 

экспорти таркибида хизматларнинг улуши, аҳоли жон бошига тўғри келадиган 

хизматлар хажми, ахоли даромадлари таркибида хизматлар учун қилинган харажатлар, 

жами инвестицияларда хизматлар соҳасининг улуши каби кўрсаткичларда 

ифодаланиши асосланди. Бироқ, статистик маълумотларнинг етарли эмаслиги сабаб 

ушбу кўрсаткичлар динамикасини тузиш ва шу асосда рақамли иқтисодиёт шароитида 

хизмат кўрсатиш соҳасининг ривожланиш тенденцияларини баҳолаш масалалари 

ноаниқлигича қолди. Бундай ёндашув хизмат кўрсатиш сохасининг миллий 

иқтисодиётдаги аҳамияти ва синергетик самарасини ҳам баҳолаш имконини беради. 

- ахоли ва тадбиркорлик субъектлари томонидан рақамли технологиялар ва 

платформалар (телеграм бот) орқали мамлакат бўйича кенг қамровли ва ижтимоий 

зарур савдо хизматлари кўрсатилмоқда. Бунда хизмат кўрсатиш соҳасининг 

ривожланиш тенденциялари ва хусусиятлари турли фаолият соҳаларида турлича 

кечмоқда. Бироқ хизмат кўрсатиш соҳасининг турли фаолият шакллари бўйича рақамли 

савдонинг ривожланиш тенденцияларини баҳолашнинг мезон кўрсаткичлари ҳамон 

мавжуд эмас. Шу мақсадда хизмат кўрсатиш соҳасининг турли шакл ва йўналишлари 

бўйича рақамли савдо хизматларининг ривожланишини ҳисоблаш методикасини 

ишлаб чиқиш мақсадга мувофиқдир. Бунда расмий статистика маълумотларига 

асосланган ҳолда, тадбиркорлик фаолиятининг ишлаб чиқариш, савдо-воситачилик ва 

хизмат кўрсатиш соҳалари бўйича қиёсий таҳлил этиш мақсадга мувофиқ келади. 

Хизмат кўрсатиш категориясини тадқиқ этишнинг кўп қирралиги ва бу борадаги 

турли назарий ёндашувларни ўрганиш асосида, уларни қуйидаги йўналишларда 

ривожлантириш мумкин: 

- хизмат кўрсатиш иқтисодий фаолиятнинг алоҳида тури эканлиги нуқтаи 

назаридан ёндашувлар; 

- рақамли иқтисодиёт шароитидан келиб чиқиб, хизматларни сотиш ёки сотиб 

олиш жараёнларидаги иқтисодий муносабатлар тизимини рақамли технологиялар 

асосида амалга ошириш бўйича ёндошувлар; 

- хизматларни истеъмолчиларга етказиб бериш жараёнларини рақамлаштириш 

бўйича ёндошувлар ва б. 

Келгуси тадқиқотларда хизмат кўрсатиш соҳасида тадбиркорлик фаолиятини 

қуйидаги йўналишлар бўйича рақамлаштириш имкониятларини баҳолаш тўғри 

услубий йўналиш бериши мумкин: 

- савдо ва умумий овқатланиш (чакана савдо, миллий ошхона ва ресторанлар) 

хизматлари; 

- миллий ҳунармандчилик, таъмирлаш хизматлари ва касаначилик; 

- компьютер ва замонавий ахборот технологиялари хизматлари (интернет кафе, 

кичик босмахона, уяли алоқага уланиш ва “пайнет” каби хизмат турлари); 

- транспорт хизматлари; 

- фото ва гўзаллик салонлари (келинлик либослари ва тўй ускуналарини ижарага 
бериш ва б.). 

